
   Дагестан Аькимбасы Сергей Меликов-
тынъ тувра линиясына дейим 1 куьн кал-
ган.
   Сергей Меликов 29-ншы ноябрьде  доьр-
тинши кере озгарылатаган тувра эфир бой-
ынша дагестанлылардынъ соравларына 
яваплаяк.
  Оьз соравларынъызды  8-8722-98-90-81 
номерли телефонга занъ согув ман,
 VoprosGlaveRD.ru порталдан, социал-
лык тармакта «ВКонтакте» https://vk.com/
app51793122» язбага яде аудио эм видео-
формат кебинде йибермеге  болады.
   Тувра эфир «Дагестан» РГВК, «Дагестан» 
ГТРК, ННТ, ДР Аькимбасынынъ  эм «Даге-
стан» РГВК телеграм-каналларында, солай 
ок «Страна Гор», Махачкалада «Радио Рос-
сии», «Прибой», «Ватан» эм «Столица» 
радиостанциялары бойынша берилеек.

Дагестан Аькимбасы Сергей меликовтынъ 
доьртинши тувра линиясына дейим 1 куьн калды.

29-нши ноябрь 
2024-нши йыл

ТУвРА  ЛИнИя____________________________________________________________________________________________________________ 

Танълагы оьзгерисТи асыгыслы куьТемиз

  Дагестан Республикасынынъ Аькимбасы 
Сергей Меликовтынъ Дагестан яшавшы-
лары ман тувра линиясы бас деп респу-
бликамыздынъ илгери оьрленип бараят-
канын белгилегим келеди. Онынъ акын-
да неше кере де федераллык дережеде де 
айтылды. СКФО-да РФ Президентининъ 
толы ыхтыярлы ваькили Юрий Чайка, 
республикадынъ бас экономикалык эм 
социаллык коьрсеткишлерин ашыклап, 
Сырт-Кавказ федераллык округынынъ 
оьрленуьвине Дагестан салдарлы уьли-
син косатаганын белгиледи. Оннан 
баскалай, бизим республикамыздынъ 
экономикалык коьрсеткишлерининъ пай-
далыгын, мунда туризм тармагынынъ 
оьрленуьвине РФ Президенти Владимир 
Путин де неше кере де эс караткан.

    Бизим республика инвестициялар 
киритуьв яктан да белсенлигин коьр-
сетеди: уьйкен проектлердинъ яшавга 
шыгарылувы бардырылады эм янъылар 
уьстинде куллык юритиледи. Киши эм 
орта бизнести яклавдынъ бас механизм-
лери созылган. Регионаллык бюдже-
тининъ берклигин арттырув бойынша 
шаралар коьриледи, айырым эс караты-
лады налог негизин толыстырув сорав-
ларына. Бу баьри затлар акында тувра 
линия барысында айтылар деп ойлай-
ман. Оьзек те, республикадынъ тек эко-
номика берклигин оьрлендирип калмай, 
социаллык онъайлыгын да саклав керек. 
Сонынъ уьшин танъла тувра линия бары-
сында бас орынында Дагестаннынъ аьр 
яшавшысын кыйнайтаган маьселелер эм 

соравлар орын табар деп ойлайман. Олар 
– эм ийги йоллар, сапатлы медицина, 
янъы балалар бавлары эм мектеблер, а 
турак-коммуналлык хозяйстволар тарма-
гында – баьри сетьлерди заман талаплав-
ларына келисли комплекли ярастырув 
бойынша уьйкен оьлшемли борышларды 
яшавга шыгарылувын бардырув.
   Республикамыздынъ баьри яшавшы-
ларындай болып, мен де регион етекши-
сининъ тувра линиясын асыгыслы куь-
темен. Уьйкен сенимлик пен айтаман: 
алдынгы, уьш тувра эфирлердей болып, 
бу йолай да Сергей Алимович меним 
ердеслеримди тынышсызландыратаган 
коьплеген соравларды эм маьселелерди 
шешуьвде ярдам этеегинде шекленмей-
мен.

      ЭЛЬмУРЗА САИТов,              Ногай район администрациясында Ямагат палатасынынъ председатели:



 сонъгы янъылыклар      

  Ердесимиз, согыс 
спецоперациясынынъ 
катнасувшысы  Абу-
бекер Загир увылы 
Абубекеров Россия 
Федерациясынынъ Пре-
зидентининъ Указы ман 
Суворов медали мен 
савгаланган. Бу онынъ 
алган савгаларынынъ 
сонъгысы тувыл. Абу-
бекер тагы да РФ Кор-
шаланув министерство-
сы ман да савгаланды. 

Ол согыс спецопера-
циясында катнасканы 
уьшин де медаль мен 
белгиленди. 
   Айтып озайык, Абубе-
кер Абубекеров Ногай 
районынынъ Ленинау-
лында тувып-оьскен. 
Оьктемсиймиз ердеси-
миз бен, алдыда аьли 
де коьп ийги белгилер 
болсынлар, тынышлык 
эм таза аспан астында 
барсын яшав оьмир. 

     Йолыгыстынъ алдында бав-
дынъ тербияланувшылары киш-
кей концерт коьрсеткенлер. 
Оннан сонъ депутат Мурзадин 
Авезов шыгып соьйлеген эм 
тербиялавшыдынъ куллыгы-
нынъ маьнелигин, балалар эм 

ямагатымыз алдында уьйкен 
яваплылыгын айырым айтып 
белгилеген.
   Депутат балалар бавынынъ 
етекшиси Наида Юнусовадынъ 
коьпйыллык ис аьрекетине эм 
кеспи усталыгына йогары бел-

гисин берген эм ога шатлыклы 
аьлде Дагестан Республика-
сынынъ Халк Йыйынынынъ 
Билимлендируьв эм илми бой-
ынша комитети атыннан Разы-
лык хатты тапшырган.
  Муннан сонъ Мурзадин Аве-
зов пан ис коллективтинъ агза-
лары арасында йылы хабарла-
сув болып оьткен, депутат ога 
берилген соравларга явапла-
ган. Йолыгыстынъ ызында ол 
«Ногай Эл» балалар бавынынъ 
куллыкшыларына олардынъ 
куьн сайынлык иркуьвсиз пай-
далы иси уьшин оьз разылыгын 
да билдирген.
     Келеяткан 2025-нши йылда 
бу балалар учреждениеси оьзи-
нинъ аьрекет этип баслаганлы 
10 йыллыгын белгилеек.

м.ХАнов.
Суьвретте: М.Авезов «Ногай 
Эл» балалар бавынынъ етекшиси 
Н.Юнусовага республика парла-
ментининъ савгасын тапшырган-
нан сонъ.

    Ана куьнининъ алдында Кадрия атын-
дагы мектебинде «Сав дуныя анадан бас-
ланады» деп аталып, айлак та ийги, юре-
клерге еткен шара озгарылды. Йолыгыста 
район администрация, Терекли-Мектеб 
авыл администрация эм  организациялар 
ваькиллери ортакшылык эттилер. Сыйлы 
конаклар эсабында мунда СВО барысында 
яс янларын берген йигитлердинъ аналары 
шакырылдылар. Шара юритуьвши окув-
шылар Низам Якубов эм Милана Мусау-

рова биринши соьзди мектеб етекшиси 
Альфия Акимовага бердилер. Бу куьн ана-
ларга каратылган йылы соьзлерин Ногай 
район билимлендируьв боьлик етекшиси 
Амирхан Межитов, район Хатын-кызлар 
советининъ председатели Асият Манкаева, 
согыс оьзгерислерининъ катнасувшысы, 
«Шоьл тавысы» республикалык газета-
сынынъ бас редакторы Эльмира Кожаева, 
педагогикалык исининъ ветераны Насип-
хан Хасбулатова, Терекли-Мектеб авыл 

администрациясынынъ етекшиси Марат 
Кулунчаков, Билимлендируьв  куллыкшы-
ларынынъ Профсоюз Ногай район органи-
зациясынынъ председатели Арслан Бакиев 
эм баскалар айттылар.
  Шара барысында баьтирлер аналарына 
«Согыс спецоперациясынынъ катнасувшы-
сынынъ анасы» деген медальлер тапшы-
рылды. Дуныядан кешкен сонъ йигитлик 
Орденине тийисли этилинген СВО кат-
насувшысы Амирхан Мурзагельдиевтинъ 
анасы коьп йыллар артта бизим арамыздан 
кеткен себептен, медаль баьтирдинъ атасы 
Камиль Мурзагельдиевке тапшырылды. Бу 
ата-аналарга авыр казады басыннан аткар-
мага туьсти. 
 СВО барысында Россия элимиз уьшин энъ 
де баалы – яшавын берген 23 аьскерши-
динъ аьр бирисин биз юреклеримизде эм 
эсимизде саклаймыз. Шарада компьютер 
аркалы баьтирлердинъ суьвретлери коьр-
сетилинди. Олардынъ яшавынынъ ызгы 
куьнлери де билдирилди. Залдагы хатын-
лардынъ биреви де оьзлерин  ыслап бол-
мады. Олардынъ юреклериндеги сезимлер 
кайнап, токтавсыз коьзясларга айландылар. 
Эркек кисилерге де тыныш тувыл экени 
белгили эди. 

    Янды козгаган йолыгыс мектеб окувшыла-
рынынъ биюви эм йырлавы ман бардырыл-
ды. Айгуль Эдильбаева пианинода ойнап, 
«Эхо любви» йырын йырлады. Раима Кур-
манбаева ман Батирхан Боранбаев яттан 
ятлавлар айттылар, Нурсултан Савкатов, 
Ислам Джумагишиев, Милана Абдулмусау-
рова эм Джалиль Мамутов йырладылар. ДР 
ат казанган артисти  Зульфия Аджигеримо-
ва йырлаган мезгилде, окувшылар  янларын 
курман эткен аьскершилерге багысланган 
юрекке тийген биюв коьрсеттилер. 
   Шарадан сонъ онынъ катнасувшылары 
мектебтеги согыс спецоперациясынынъ 
музейине бардылар. Онынъ етекшиси 
Марина Межитова баьтирлер эм олардынъ  
савгалары акында хабарлады.
  Тамамында баьри конаклар берекетли 
сыпыра тоьгерегине шакырылдылар. СВО 
барысында янлары курман болган ердес-
леримиздинъ эстелигине багысланган 
шара уллы юма куьн босына озгарылмаган 
болар. 
 Баьтирлердинъ аналарынынъ алдында 
басымызды тоьмен иемиз! Яс янларын 
аямаган йигитлерге – дайымлык эс!

нУРИяТ КожАЕвА.
Суьвретте: шарадан коьринис. 

оЬКТЕмЛИК___________________________________________________________ 

Йигитлердинъ ийги аты ман

КАДРИя  АТЫнДАгЫ  мЕКТЕБИнДЕ_______________________________________________________________________________________

Баьтир ердеслеримиздинъ аналарына - сый

ЙоЛЫгЫС______________________________________________________________

разылык хатты тапшырган
Дагестан Республикасынынъ Халк Йыйынынъ депутаты мурзадин Авезов янъыларда ногай райо-
нында эм республикада уьйкен деген «ногай Эл» балалар бавынынъ ис коллективи мен йолыгы-
скан. Бу мектебке дейимги балалар билимлендируьв учреждениесинде буьгуьнлерде 400-ден артык 
саьбийлер тербияланады.

 Оьткен дуьйсемби куьн, 25-нши 
ноябрьде, Сергей Меликов Аьскерге 
шакырув республикалык комиссия-
сынынъ эм ДР Оперативлик штабы-
нынъ биргелес кенъесин озгарды. 
Республика етекшиси оны регион 
уьшин маьнели янъылык – даге-
станлы Магомед Исбакиев Россия 
Баьтири деген сыйлы атка тийисли 
этилингеннен баслады. Эсимизде 
болганлай, быйыл язда элимиздинъ 
Президенти Владимир Путин мен 
йолыгыста гвардия майоры Денис 
Диденко согыс йолдасы Магомед 
Исбакиевтинъ СВО еринде, яс янын 
курман этип, коьрсеткен йигитлиги 
акында хабарлаган эм патшалык 
етекшисине ога Россия Баьтири 
деген сыйлы атты бермеге тилек 
салган.
 Регион етекшиси аьскершидинъ 
йигитлиги акында хабарлады эм 
СВО басыннан алып Дагестаннынъ 
тагы да бир яшавшысы – Нурма-
гомед Гаджимагомедов биринши 
болып Россия Баьтири деген атка 
тийисли этилгенин эске салды.
Кенъесте солай ок гражданларды 

аьскер сырасына шакырув сорав-
лары ортага салынып ойласылды. 
Бу ис октябрь айында басланган эм 
декабрьдинъ сонъына дейим барды-
рылаяк. Быйыл аьскерлик борышын 
толтырувга 1994-2006-ншы йыллар-
да тувган яслар шакыртыладылар.
  Республика етекшиси президент эм 
оперативлик штаблар токтаслары 
ман белгиленген оьз борышлары-
мызды толтырувга баьри куьшимиз-
ди салмага кереклигин белгиледи. 
Онынъ айтувы ман, аьскер служ-
басына шакыртылган дагестанлы 
яслары эр борышын толтырувга РФ 
Савытлы Куьшлерине, миллет гвар-
дия аьскерлерининъ Федераллык 
службасына эм Россия ФСБ япсар-
лык аьскерлерине йибериледилер.
  Кенъесте республика калаларын-
да эм районларында  юритилетаган 
куллыктынъ пайдалыгын арттырув-
га себеплик этетаган шаралар акын-
да соьз юритилди. Аьскерге шакы-
рув кампаниясын сапатлы эм зама-
нында оьткеруьв борышы салынды. 
Сорав република етекшилигининъ 
тергеви астында турады.    

ДР АЬКИмБАСЫ________________________________

кенъес озгарылды

  Орта-Тоьбе авыл мектебинде «Ногай 
орманлыгы» ГКУ орманшылары 
А.Аметов, К.Мансуров етекшиси 
Феруза Дикинова ман бирге хал-
клар ара «Эстелик бавы» акциясын 
озгардылар. Олар ман шарада район 
Хатын-кызлар советининъ председа-
тели Асият Манкаева катнасты. Кона-
клар ерли мектеб етекшиси Сапиет 
Межитова эм окувшылар ман бирге 
16 алма эм коьгем тереклерин олтырт-
тылар. 
 – Дагестан Бавшылар союзынынъ 
директоры Сайфулла Амирханович 
Орусхановтынъ демевлиги мен 100 
кишкей тереклер аькелинген, сонынъ 
уьшин ога уьйкен разылыгымызды 
билдиремиз. Баьри тереклер де ябык 
ерде олтыртылаяк эм оларга тийисли 
карав этилеек: сувгарув, отав эм, энъ 

маьнелиси, малдан саклав ман байла-
ныста куллыклар юритилеек.
 Орта-Тоьбе авыл мектебинде биз 
балалар табиатты суьетаганын, бав 
участокларына ийги карав этетага-
нын коьрдик. Ол зат мектеб дирек-
торы С.Межитова эм окытувшылар 
оьз окувшыларында балалык шактан 
алып тувган ерине суьйимлик сези-
мин тербиялайтаганын шайытлайды. 
Олар биз озгаратаган «Эстелик бавы» 
акциясынынъ туьп маьнелиги – эли-
миздинъ кавыфсызлыгы уьшин оьз 
яшавларын курман эткен ердеслери-
миздинъ эстелигине озгарылатаганын 
да анълайдылар, – деп белгилейди  
Ф.Дикинова. Сонъында окувшылар 
ман «Орманлыкты от туьсуьвлерден 
сакланъыз!» деген темага хабарласув 
да озгарылды.     

АКцИя__________________________________________

Эстелик бавы

   Элимиз бойынша, туьрли 
дережели ис орынында етекши 
болып куллык этсе де, ол, халк 
пан йолыгысып, коьзбе-коьз 
соьйлемеге эм, олардынъ туь-
рли маьселелерине кирисип, 
шешуьв амалын излестирмеге 
эм яшавга шыгармага шалы-
сады. А аьлиги йогары тех-
нологиялар заманында ондай 
йолыгысларды халк пан тувра 
эфирге шыгып озгармага эп 
бар.
    Россия Президенти Вла-
димир Путин айтканлай, 
«гражданлар ман туврадан-
тувра аьллесуьв аьлиги заман 
болжалына ямагатты не зат 
тынышсызландыратаган эм 
кызыксындыратаганы акын-
да аян билмеге амал береди». 
Тувра линия барысында граж-
данлар власть пен толтырыл-
мага керек борышлар яшавга 
шыгарылганын билмеге, сога 
кайдай да болсын оьз себепли-
гин тийгистпеге болаяк ниетин 
билдирмеге боладылар.

   Дагестан Аькимбасы Сер-
гей Меликовтынъ республика 
яшавшылары ман тувра линия 
озгарув да ийги аьдетке кир-
ген. Кезекли кере республи-
ка етекшиси, тувра эфирге 
шыгып, Дагестан гражданлары 
ман аьллеспеге ниетленген. Ол 
дагестанлылардынъ яшавында 
энъ оьзгерисли куьн болаягы-
на шек йок.
  Власть басшылары ман тув-
ра линияга шыгып аьлле-
суьв деген халктынъ властьке 
сенимлиги бар экенин белги-
лейди. Гражданларды кызык-
сындыратаган соравлар эм 
нава тувдыратаган маьселелер, 
оьзек те, аз тувыл, эм олар туь-
рли темалар ман байланыслы. 
А меним ойыма коьре, респу-
блика етекшисине каратыл-
ган бас соравлардынъ ишинде 
бизим регионнынъ энерготар-
магынынъ аьли мен байланыс-
лы соравлар да болаяк, неге 
десе дагестанлыларды элек-
троэнергия ман канагатлавда 

оЬЗ  оЙЛАРЫ  мАн  БоЬЛИСЕДИЛЕР_____________________________________________________________________________________

Дагестан яшавында - оьзгерисли куьн

– Республика Аькимбасы Сергей 
Меликовтынъ Дагестан яшавшы-
лары ман тувра линиясы оьтееги 
акында бизге, аьдеттегиндей, бир 
неше куьнлер алдын билдиредилер. 
Алдынгы йыллардагыдай болып, 
бу йолай да республика етекшисине 
каратылган коьп тематикалы сорав-
лар болар деп ойлайман. Сол акта 
гражданларда баьри бар ресурслар 
ман пайдаланмага – телефон ман 
занъ сокпага, «Вопрос Главе РД» 
порталтан, «ВКонтакте» беттен язба-

га амал бар, –  деп белгилейди ол.
«Алдынгы тувра линияды Дагестан 
Аькимбасы РФ Президенти Влади-
мир Путиннинъ курсын белсенли 
яклаганы уьшин дагестанлыларга 
каратылган разылык соьзлериннен 
баслады, Украинада СВО борыш-
ларын яшавга шыгарув аьллеринде 
яшавшылардынъ власть касында 
бирлескеннинъ маьнелигин белги-
леди. Аьли де бу темага уьйкен эс 
каратылар деп ойлайман.
 Элбетте, регион етекшисине эко-

логия маьселелери – таза ишер сув 
сапатлыгы, тоьгерек яктынъ кокыс 
пан насланувы, биоресурсларды 
саклав ман байланыслы коьп сорав-
лар болаягына да берк сенимим 
бар. Оьзек те, бу соравлардынъ бир 
кесегин шешуьв – муниципалитет-
лердинъ борышы, кайбиревлерин 
ерли-еринде, республика етекшиси-
не яшавшылардан занъ туьскенше, 
яшавга шыгармага болады, тек…  
   Мундай  шарадынъ  маьнелиги  
сол: ол властьтинъ гражданлар ман 

тувра диалог туьзбеге ниетлигин эм 
аьзирлигин белгилейди, республи-
ка гражданларынынъ власть етек-
шилиги мен байланыс барысында, 
олардынъ айтканы кабыл этилинуьв 
мен бирге берилген соравларына аян 
явап алмага эби барын коьрсетеди. 
 Эм бу аьдетке кирген шарадынъ 
озгарылувынынъ энъ баалыгы сол: 
кайбир маьселелердинъ шешилуьв 
йоллары тувра линиялар барысын-
да ок та аян ашыкланады, – деди 
А.Межитов.          

Дагестан Аькимбасы Сергей меликовтынъ дагестанлылар ман тувра линиясын регион ямагаты уьйкен эс берип куьтеди. Сол болаяк 
оьзгерисли шара акында оьз ойы ман бизим эксперт, «Единая Россия» ввП ногай районынынъ ерли боьлигининъ толтырувшы секре-
тари Амирхан межитов боьлиседи:

РоССИя   жУРнАЛИСТЛЕР   СоюЗЫнЫнЪ   АгЗАЛАРЫ 
магомет-Али Ханов:

Биз аьли енъил болмаган заман-
да яшаган сонъ, халктынъ 
республика етекшисине береек 
соравлары да коьп болар деп 
ойлайман. Ал деп Меликов СВО 
катнасувшыларына эм олардынъ 
аьеллерине ярдам этуьв, солай ок 
согыста ян берген аьскершилер-
динъ аьеллерине де карав беруьв 
эм олардынъ эстеликлерин 
оьмирлетуьв мен байланыслы 
соравларга явапламага болады.  
Тувган Элин, оьзининъ янларын 
аямай, йигит кимик коршалай-
таган аьдемлер оьзининъ пат-
шалыгында эм халкында дайым 
да сыйлы болмага эм оларга энъ 
баслапкы эс эм маьне берилмеге 
тийисли. Соны регион басшысы 
бек аьруьв анълайды, неге десе 
ол оьзи аьскер генералы болады.
 Уьстимиздеги йыл Россияда 
Аьел йылы деп белгиленген. 
Сергей Меликов сол себептен 
коьп балалы, яс эм толы бол-
маган аьеллердинъ, дагестанлы 
аьелининъ эдаплык негизлери 
мен байланыслы маьселелерине 
айырым эс этпеге болады.

Соны ман бирге, элбетте, Даге-
стан Аькимбасына бизим яша-
вымыздагы социаллык, турак 
уьй-коммуналлык соравларын 
шешуьв акында да тилеклер аз 
болмас деп коьремен. Солар-
да соьз биздеги йоллар, кала 
эм авыл ерлерин, орамларды 
коьрклендируьв, газификация, 
электроярык, савлык саклав эм 
экология аьллери акында юри-
тилер деп ойлайман. Меликов 
оьзининъ алдынгы оьткен тувра 
линиясында, сондай соравлар-
га яваплай берип, солар бизим 
регионда йыллап йыйылып 
келгени эм эндигиси солар бир 
айдан эм бир йылдан шешилип 
болмаягын айтып белгилеген. 
Сол ок заманда республика 
басшысы, сондай маьселелер-
ди буьгуьнги аьллерге дейим 
еткермей, заманында шешпеге 
болаяк етекшилерди де крити-
кага йолыктыраягына сенемен. 
Соны ман бирге кайсы бир маь-
селелерди Меликов оьзи тувра 
линиясы юрип турган аьсеринде 
де шешпеге болады. 

Дагестан Аькимбасы Сергей меликов быйыл республика 
яшавшылары ман эндигиси экинши кере оьзининъ тувра 
линиясын оьткереди (бириншиси быйыл 25-нши январьде 
болып озган). Бу зат онынъ халк пан байланыс тутпага ымты-
лысын аян коьрсетеди. 

Любовь  Уразаева:

шешилмеге керек коьп маьселелер 
орын табады. ДР Аькимбасы Сергей 
Меликов, неше кере де электроэнер-
гия ман канагатлавдынъ тоьмен сапат-
лыгын белгилей берип, электросеть-
лерди ярастырув эм оьрлендируьв 
заман талапларына явапламага кере-
ги эм бу яктан ямагаттынъ туватаган 
соравларынынъ негизи бары акында 
айткан. Бу тармакта шешилмеге керек 
маьселелер эм соравлар бек коьп, 
республика етекшиси РФ Оькиметине 
керекли куллыкларды финанслав ама-
лын ойласып каравга тилек те салган. 
Регион етекшисининъ демевлиги мен 
энерготармагында заьлимдей куллы-
клар этилинеди. Айтпага, бизим Ногай 
районында трансформаторларды авы-
стырув ман байланыста аз куллык 
этилмеди: район орталагы Терекли-
Мектеб авылынынъ подстанциясында 
куватлыгы 10 МВт – бас трансформа-
тор, ветлечебница районында, Черв-
ленные Бурыны эм Ленинаул авылла-
рында куватлыгы тоьменли трансфор-
маторлар салынган, кайбир ерлерде 
электротельлер де авыстырылган.
    Соьйтип, бу тармакта, эпке коьре, 
аста-аста, бар амалларды кулланып, 
гражданларды электроэнергия ман 
канагатлавдынъ сапатлыгын арттырув 
мыратта заьлимдей аьрекет юреди. 
Ама республикамыз бойынша, боьтен 
де онынъ уьйкен яшавшылар пунктла-
рында, электроэнергия ман канагат-
лавда маьселелер тувады. Мысалы, 
аьлиги турак уьйлерде электроэнер-
гия ман пайдаланувшылар саны оьсе 
береди, айтпага, ондагы кондиционер-
лер, кавыфсызлык тармаклар, уьйши-
ликте кулланылатаган акыллы алат-
яраклар эм сондай баска затлар. Олар 
электросетьлерге косымша авырлык 
тувдырадылар эм олардынъ куьш-
куватлык белгилерин арттырувды 
талаплайдылар. 
    Соьзимди тамамлай келип, респу-
бликадынъ электротармагынынъ аьли 
мен байланыслы соравлар – бас сорав-
лар сырасында болаягына шекленмей-
мен. Гражданлар Дагестан Аькимба-
сы Сергей Меликов пан тувра линия 
барысында оьз соравларына аян явап 
алмага суьедилер.

галима  Курганова:

    Караша айынынъ 29-ншы куь-
нинде Дагестан Республикасынынъ 
Аькимбасы Сергей Алимович Мели-
ков тувра линия оьткереек, сонынъ 
барысында республикамыздынъ 
яшавшыларынынъ соравларына ява-
плар береек. Аьлиги заманга 500-
ден артык соравлар туьскен, сол зат 
«власть – халк» диалогы ийги этип 
туьзилгенин коьрсетеди эм регионда 
коьринип турган оьткир соравларды 
шешпеге амал береди. 
   Алдынгы тувра линиялардынъ 
оьтуьвине коьре, аьр бир сорав Сер-
гей Меликовтынъ тергеви астында 
тез арада шешилетаганын коьрген-
миз. Сол кайбиримизге де Дагестан 
Республикасынынъ басшысы маьсе-
лелерди шешуьв куллыгына яваплы-
лык пан карайтаганы акында айтады, 
ол керекли ведомстволарды, мини-
стерстволарды борышландырып, аьр 
бир соравга маьне береди. Бу йол да 
солай оьтер деп шекленмеймиз. 
  Меним ойыма коьре, соравлар сув 
ман, электроярык пан канагатлав тар-
магында маьселелер акында, ЖКХ, 
йолларды ийгилендируьв, ямагат 
транспорт эм сондай баска темаларга 
болар. Кашан да, Сергей Алимович 
бас орынга согыс спецоперациясы-

нынъ катнасувшылары эм олардынъ 
аьеллери акында соравларды салар. 
Буьгуьнлерде бизим элимиздинъ 
йигерли коршалавшылары патша-
лыктан келетаган коьмекти бир бур-
шавсыз, маьселесиз алмага тийисли. 
Сол заттынъ акында ДР Аькимбасы 
аьр заманда да оьз соьйлевинде айта-
ды. Быйылдынъ басында, канътар 
айынынъ 25-нши куьнинде озган 
тувра линиядынъ барысында респу-
блика басшысы муниципалитет кул-
лыкшысы СВО еринде йигитлерше 
ян берген аьскершидинъ анасын сил-
килегенин билгенде, бек ашувланды 
эм сондай аьдемлер власть орган-
ларында ислемеге керек тувыл деп 
айтты. Дагестан Республикасынынъ 
Аькимбасы тувра линия барысында 
берилген аьр бир соравды маьнели 
деп санайды эм тез арада маьселеди 
шешилсин деп куллык этеди. 
  Танъла дагестанлылар оьз соравла-
рына явап алаяклар, олар коьтерген 
маьселелер шешилер деп шеклен-
меймиз. Гражданлар эм республика 
етекшиси арасында сондай ашык 
диалоглар болганы бек ийги аьдет..
Меним эм коьплеген дагестанлылар-
дынъ ойына коьре, бир сорав да маь-
несиз калмас..  

гульфира  Бекмуратова:

Бир неше куьн узагында оьзимиз-
динъ янымызды кыйнаган, яшайта-
ган еримизде болатаган маьселелер-
ден тура, ДР Аькимбасына соравла-
рымызды бермеге амалымыз болды. 
Соны ман пайдаланган йолдаслар да 
аз тувыл. Оьзек те, яшаган шаклы 
маьселелер мен де йолыгыспай бол-
маймыз. 
    Бу йыл да, аьдетке кирген, Даге-
стан Республикасынынъ Аькимбасы-
нынъ халк пан хабарласув, соравлар-
га явап беруьв шарасы оьткериледи. 
Сол оьзгерисли шара уьстимиздеги 
айдынъ 29-ншы куьнине салынган. 
Бу куьн регион басшысы, тек жур-
налистлердинъ соравларына явап 
берип калмай, булай гражданлар-
дынъ, туьрли амалламалар аркалы, 
берилген соравларына да явап бере-
ек. 
    ДР Аькимбасы оьзи маьнели деген 
соравларды сайлап, тувра линия 
барысында яваплаяк. 
  Тувра линия – аьдетке кирген, бек 
кызыклы шара болды, неге десе 
сонынъ аркасы ман аьр кайсы граж-
данин де (оьз ыхтыярына коьре) 
регион етекшиси мен тувра катнаска 
шыгып болады. Эм, сонынъ пайда-
сы да, ийги тамамлары да болады. 

Биревге де ясыртын тувыл, сондай 
шаралар тек регион, Эл етекшисине 
онъайлы болып калмайды, халкка да 
етекшилер мен байланысты берки-
туьвге демевлик этеди. 
   Биз белгилейтаган шара бир неше 
саьат узагында озады эм, Эл етек-
шиси болсын, регион етекшилери 
болсын, бек коьп туьрли темалы 
соравларга явап бередилер. Элбетте, 
бу йыл да, республика Аькимбасы 
Сергей Меликов коьп соравларга 
явап береегине шекленмеймиз, ама 
уьйкен маьне кайдай соравларга 
берилер экен деген ой келмей бол-
майды. 
  Оьзек те, маьнели орын согыс 
спецоперация соравына берилеек. 
Олардынъ аьеллерине де эс этилмей 
калмаягы белгили, неге десе озып 
баратаган йыл – Аьел йылы. 
   Меним ойыма коьре, бу куьнлерде 
СВО еринде юрип турган урысларга 
да каратылган ойлар болар, аьскер-
шилер алдыларына салынатаган 
борышлар да келтирилмей калмас…
  Сергей Меликов тувра линия бой-
ынша коьп соравларга яваплар, эм 
маьселелер болган ерде, шешилуьв 
йоллары да изленер эм бир ой ток-
таслар этилер…

аТалыгымызДынъ коршалавшылары

Заурханнынъ юрегин-
де аьли де бала шагында 
армияга, сонынъ енъ-
ил болмаган куллыгына 
суьйимлик тувган. Сол 
себептен ол 2006-ншы 
йылда ерли орта мектебти 
окып кутарган сонъ, Став-
ропольдеги стратегиялык 
маьнелиги болган ракета 
аьскерлерининъ байла-
ныс аьскершилик инсти-
тутына окувга туьседи. 
Соны битирген сонъ, яс 
лейтенантты йол кагыты 
бойынша узактагы Алыс 
Куьнтуварга, олай дегени, 
Приморье районынынъ 
Старосусоевка авылында 
орынласкан аьскер боьли-
гине, куллык этпеге йибе-
редилер. Мунда ол байла-
ныс взводынынъ коман-
дири болып беркитиледи. 
Заурхан авыр аьскерши-
лик куллыгынынъ йоры-

кларына тез уьйренеди. 
Минсиз эм намыслы кепте 
оьз куллыгын юриткени 
уьшин ол тезден тамада 
лейтенант деген кезекли 
аьскер дережесин казана-
ды. 
Соннан бир неше йыл-
лардан сонъ яс офицер-
ди Амур  областиндеги 
Благовещенск каласында 
орынласкан аьскер боьли-
гине коьширедилер. Мун-
да ога штаб начальниги-
нинъ орынбасары болып 
яваплы борышты толтыр-
мага туьседи. Бу аьскер 
боьлигинде ога эндигиси 
капитан дережеси бери-
леди.
2020-ншы йылда Заурхан 
Токанов 3 айдынъ ишин-
де Москвада оьзининъ 
аьскер-эсаплав кесписин 
авыстырады, радиотехни-
калык разведчиги болады. 

Москвадан оны Примо-
рье районынынъ Заруби-
но авылындагы айырым 
аьскер боьлигине коман-
дир этип йибередилер.
Быйыл январь айыннан 
алып Заурхан тагы да 
согыс спецоперациясы 
юритилип турган ерге 
кайтады. Сонда былтыр-
дан алып олардынъ аьскер 
боьлиги дав аьрекетин 
юритеди. «План бойын-
ша офицерлер мунда бир-
бирисин авыстырадылар. 
Бизим аьскер боьлигимиз-
ге айырым яваплы борыш 
тапшырылган. Озган 
2023-нши йылда да биз 
мунда, СВО ерине, кел-
генмиз, Запорожье бетте-
ги бизим аьдемлерди авы-
стырганмыз. Оьткен йыл 
ман тенълестирсек, биз 
быйыл уьйкен аьрекет-
лик пен, оьмез кепте, бир 

авылдан баскасын босата 
берип, алдыга юрип тура-
мыз», – дейди фронт куь-
нлери акында Заурхан.
Аьскер командованиеси-
нинъ согыс борышларын 
йигит кепте толтырганы 
уьшин капитан Токанов 
янъыларда Г.Жуков атын-
дагы медальге тийисли 
этилинген. Заман елдей 
тезлик пен оьте береди. 
Отпуск заманы кутылып, 
яс офицер россия аьскер-
шилери юритип турган 
согыс спецоперация ери-
не кайтып келген. Ювык 
арада эндигиси онынъ 
ийинлерине майор аьскер 
аьпелеклери де тигилеек, 
сога да ол янъыларда тий-
исли этилинген. 
Редакция куллыкшыла-
ры СВО ериндеги бизим 
аьскершилердинъ яшав-
турмыс аьллери мен 
кызыксындылар, олар-
дынъ соравларына Заур-
хан Токанов керекли ява-
пларын берди. Журналист-
лер ога эм оны ман бирге 
буьгуьнлерде Тувган Эли-
миздинъ тынышлыгын эм 
эркинлигин баьтирлерше 
коршалайтаган СВО кат-
насувшыларына уьстин-
ликлерди, эмишликти эм 
душпанды тез арада енъ-
уьвди йорадылар.

м.ХАнов.
Суьвретте: Заурхан Тока-
нов редакцияда конакта. 

Кызмет кылув – киели эм сый-
лы борыш. Кеделер кишкей 
заманнан алып, аьскерде кул-
лык этуьв акында коьп ойлай-
дылар эм мырат этедилер: 
мине олар колларында автомат 
пан бизим уллы элимиздинъ 
япсарларын коршалайдылар, 
майданларда абытлайдылар, 
каравылда турадылар… Эм 
йыллар оьтип, йигитлери-
миз, ата-анасынынъ, кардаш-
тувганларынынъ, окытув-
шыларынынъ оьктемлигине, 
намыслы кепте оьз аьскер 
борышын толтырадылар. 
Карагас авылында тувган 
Эмиль Менлажиев те, белки, 
соьйтип бала заманында кыз-
мет кылув акында мырат эткен 
болар. Ол А-Х.Ш.Джанибеков 
атындагы мектебинде окыган 
йылларда спорт пан аьвликкен: 
«тайский бокс», «боевое сам-
бо» ман каьр шеккен. Спорт-
та  уьстинликлери уьшин бир 
неше кере медальлер эм Сый 
грамоталар ман савгаланган. 
«Боевое самбо» бойынша 
онынъ тренери Нурсултан 
Арсланов болган. Мектебти 
окып тамамлап, Эмиль Пяти-
горск каласындагы патшалык 
университетиндеги юридиче-
ский колледжде окыган. Аьли 
болса, Эмиль – Россия Аьске-
рининъ аьскершиси, ол служ-
басын тамамлап, йогары окув 
ошагында билимин оьстирме-
ге, сонъ ис аьрекетин полиция 
боьлигинде бардырмага ниет 
этеди.
    Эмиль Мурзабий увылы Эл 

алдында эр борышын толтыр-
мага быйылдынъ шилле айын-
да кеткен. Оны ман бирге 4 
ердеси болган. Баслап Эмиль  
Краснодар каласынынъ касын-
дагы бир авылда ерлестирил-
ген аьскер боьлигине туьседи. 
Сонда олар яс аьскершидинъ 
курсларын оьтедилер. Сонъ 
Эмиль Майкоп каласына, 
оннан Крымга йибериледи. 
Оны ман бирге Ногай райо-
ныннан келген яслар служба-
сын бардырмага элимиздинъ 
баска регионларына йибери-
ледилер. 
– Биз аьли Крымда. Мунда 
Кара тенъиздинъ ягаларын, 
авады саклаймыз, коькте дрон-
лар коьринуьвин караймыз. 
Пилоты болмаган ушатаган 
аппаратты коьрсек, етекшилев-
ге йорык билдиремиз. Солай 
ок Россия элимиздинъ япсар-
ларын коршалаймыз, – дейди 
Эмиль Мурзабий увылы.
Оьзек те, сондай маьнели 
борышларды толтырув уьй-
кен яваплылыкты, усталыкты, 
коркынышсызлыкты, йигер-
ликти, билимди талаплайды. 
Бу аьллерде сенинъ колынъда 
тек оьзинънинъ тувыл, баска-
лардынъ яшавы да, сога коьре 
тапшырылган иске айлак та 
яваплы карав керек. 
– Аьскер – ол яшавдагы керек-
ли абыт, баалы сулып эм мунда 
аьрекет этуьв дуныяга баска-
лай карамага амал береди. Мен 
ойлайман, аьр бир яс аьдем 
кызмет кылув керек. Аьскер 
бизим юреклерде патриотлык 
сезимлерин беркитеди, – деп 
соьзин бардырады ногай яс.
Эмиль  –  алал дос, ийги тер-
биялы яс, ата-анасынынъ 
кыйынын билген увыл. Бу 
куьнлерде онынъ анасы Фати-
ма уьйкен оьктемлик пен увы-
лын «Эл коршалавшы» деп 
айтады. 
Оьзек те, аьр бир ата-анага, 
бу элимиз уьшин тынышлы 
болмаган заманларда, уьй-
ден алыс якларга, аьскерге 
йибермеге рахатсызлы, ама бу 
сынавларды аьр йигит оьтпеге 
тийисли. Бизим элимиздинъ 
яслары оьктемлик пен Россия 
аьскершисининъ атын юрит-
синлер. 

нУРИяТ КожАЕвА.
Суьвретте: 

Эмиль Менлажиев.

Биз «баьтир» деген соьзди айтканда, 
коьз алдымызга данъклы аьдемлер 
келедилер, олар каты согысувлар-
да йигитлик коьрсеткенлер, бизим 
тынышлыгымызды коршалар уьшин 
оьзлерин аямайдылар. 
Шынты баьтирлер арамызда яшай-
дылар, олар аьр заманда да болган-
лар эм болаяклар. Кыйынлык туь-
скенде, инсанлар оьзлерин туьрлише 
юритедилер. Биз билмеймиз, кайтип 
биз оьзимизди юритеегимизди. Тек 
тербиялав, аьдемнинъ касиетлери 
сондай заманда инсан акында ашык 
хабарлайдылар. Шынты баьтир данъ-
кты эм мактавды излемейди, онынъ 
бир мырады бар – керексинетаган-
ларга, осалларга коьмек этуьв, сол 
зат уьшин олар, керек болса, янын да 
бередилер. 
Мен сондай йигерли баьтирлердинъ 
бириси деп Арсен Рашид увылы 
Акмурзаевти  санайман.  Ол 1996-ншы 
йыл Тарумов районынынъ Новод-
митриевка авылында тувган. Мен 
окыган мектебте ол да окыган, оьз 
тенълери мен азбарда ойнаган. Арсен 
Акмурзаев спорт пан аьвлигетаган 
болган окув йылларында, мектебте 
озгарылатаган баьри ярысларда да 

катнаскан. Окытувшылар ясты ийги 
соьзлер мен эскередилер, ол аьдил, 
йолдасларын коьтергишлеп болата-
ган окувшы болган. 11-нши классты  
битирген сонъ, Арсен Нефтекумск  
каласындагы региональли поли-
технический колледжге туьскен, ол 
тынышлы кеспиди сайлаган эди.
2018-нши йыл яс Тарумов военко-
матыннан эр борышын   толтырмага 
кетеди, Майкоп каласында орынла-
скан аьскерлер боьлигинде куллык 
эткен, армия иси Арсен Акмурзаевке 
ярайды эм ол Россиядынъ коршала-
нув министерствосы ман контракт 
басып, оьз куллыгын Карашай-
Шеркей Республикасынынъ еринде 
бардырады. Украина еринде согыс 
спецоперациясы басланган заманда, 
Арсен Рашид  увылы бир такыйка-
га да ойланмаган, аьлиги заманда 
аьскерши СВО еринде патшалыгы-
мыздынъ кызыксынувларын корша-
лайды. Каты согысувларда Арсен 
Акмурзаев яраланган, сонъында 
госпитальде коьп заман узагында 
эмленген. Коьрсеткен йигитлиги 
уьшин Арсен Акмурзаев согыс аьре-
кетининъ ветераны деген атка тийис-
ли болган. Сондай йигерли баьтирлер 

арамызда яшайдылар. Шынты баь-
тирлер. Олар бизим балалыгымызды, 
суьйикли Аталыгымызды коршалай-
дылар. Уьйде Арсенди ата-анасы, 
аьлейи эм кишкей кызы куьтедилер. 
Биз де оны караймыз, келер заман, 
ясларымыз енъуьв мен уьйге кайтып 
келерлер. Савлай дуныяга тынышлык 
аькелер бизим баьтирлеримиз.

ЛЕЙЛА нУРЛУБАЕвА,
Новодмитриевка авылынынъ мекте-
бининъ окувшысы. 

Сизге тийисли:
Социаллык льготалар 
эм  Оькимет яктан 
гарантиялар.
Бир кере берилетаган 
акшалар эм баска коьп 
льготалар.
Мине телефон ман 
занъ сокпага боласыз:
8989-487-69-95
ДР еринде отбор пун-
ктынынъ телефон 
номеры
88722-68-16-08
ДР военкоматы.
117/ федералык номе-
ри   контракт 05.рф

АЬСКЕР СЫРАСЫнА шАКЫРУв__________

кызмет кылув – 
баалы яшав сулыбы

Сво КАТнАСУвшЫСЫ______________________________________________________

аьлиги заманнынъ баьтири

«шоьл тавысы» республикалык газетасынынъ редакциясында согыс спецоперациясынынъ катнасув-
шысы, Россия Аьскерининъ капитаны Заурхан Токанов пан йолыгыс оьткерилген.
ол озган айдынъ ишинде Ставрополь крайынынъ нефтекум районындагы оьзининъ тувган махмуд-
мектеб авылында кыска заманлы отпускта болып кетти. Сол куьнлерде редакциямыздынъ куллыкшы-
лары оны ман йолыгыстылар.

РЕДАКцИяДА КонАК_______________________________________________________

Капитан Заурхан Токанов: 
«Биз алдыга сенимли абытлаймыз»

каленДарь БоЙынша                                                           авыл еринДе

 

Календарь бойынша бу куьннинъ бел-
гиленуьвининъ уьйкен маьнеси бар. Бу 
белгидинъ бары, сав аьдемлерге, ден 
савлыгында кемшилиги бар аьдемлер 
кайдай кыйынлыклар ман йолыгыса-
таганларын коьрсетеди, соны ман бир-
ге сав аьдемлердинъ оларга карасын, 
языксынувынынъ оьлшемин белгиле-
меге амал береди. 
Мысалга, сав ман ден савлыгында 
кемшилик бар аьдемлердинъ катнас-
ларын алып карайык: биревлер маьсе-
леди коьредилер, ярдамга асыгадылар, 
баскалар – олардынъ кыйынлы аьлге 
калганын коьрсе де, кемшилигине 
кемшилик косады…
Бу куьннинъ оьзгерисли болганы 
босына тувыл. Савлыгында кемши-
лиги бар аьдемлер ямагат арасында аз 
тувыл эм, олардынъ пайдасы да коьп 
ерлерде тийгенин коьремиз. Ямагат 
яшавында сакат аьдемнинъ катнасу-
вы, олардынъ ыхтыярларын яклав, 
оларды анълаган аьдемлерди ис аьре-
кети мен аьвликтируьв – бу куьннинъ 
маьнели белгиси.
Календарь бойынша сол куьн кайтип 
токтастырылган экен? Оьткен оьмир-
динъ 1992-нши йылынынъ казан 
айында Генеральный Ассамблеядынъ 
йыйынында йылдынъ бир куьнин 
савлыгында кемшилиги бар аьдем-
лерге багысламага токтасканлар. 
Соннан бери карагыс айынынъ 3-нши 
куьни – Сакатлар куьни болып белги-
ленеди. Бу куьн савлыгында кемши-
лиги бар аьдемлер, соьйленисли тилде 
ондай инсанларга «ер маьлиеклери» 

деп те айтадылар. Сондай програм-
ма да бар. Сонынъ ишинде коьплеген 
шаралар да оьткериледилер. Ногай 
районымызда да куьн белгиленмей 
калмайды. Уьйкен эс сакат аьдемлер 
бар аьеллерге этиледи, сонынъ ишин-
де аьскершилик оьзгерислердинъ 
катнасувшыларына (савлыгына зарар 
келтирилген болса), балалыктынъ 
сакатына эм сондай баскаларга. 
Савлыгында кемшилиги бар аьдем-
лер кайдай патшалык буйымларга 
тийисли экенин эм патшалык яктан 
оларга этилетаган ярдамлар акында 
бизге Ногай районындагы Дагестан 
Республикасы бойынша Россиядынъ 
социаллык фондынынъ боьлигининъ 
Клиентлик службасынынъ тамада 
специалисти Мадина Эдильбаева 
билдирди:
 – Ден савлыгында кемшилиги бар 
аьдемлердинъ баьрисине де (онынъ 
савлыгынынъ аьли медицина яктан 
аянланган болса) пенсия тийисли, 
сога косымша болып, аьр ай сайын 
акша да косылады (ЕДВ), сакатлык 
бойынша пенсия страховой эм соци-
аллык болады. 
Анълатып озайым, страховой – ис 
стажы бойынша берилетаган пенсия,
социаллык – бу пенсия кеби тоьлене-
ди, эгер страховой пенсия кеби йок 
болса.  Пенсиядынъ социаллык кеби 
коьбисинше балаларга тийисли, неге 
десе оларда ис стаж болмайды. Аьр 
ай сайын тоьленетаган (ЕДВ) акша 
оьлшеми де сакатлыктынъ куьбине 
коьре шыгарылады. Аьр йыл сайын 
ЕДВ оьлшеми оьседи, – деди ол. 
Ден савлыкта кемшилик бар аьдемлер 
саны аз тувыл, олар бизим арамызда 
эм янларымызда. Сондай аьдемлер де 
яшайдылар эм яшаяклар, аьр кайсы-
мызга да языксынув эм юрек авырув  
сезимлери берилген болса, баьримиз-
ге де ер юзинде орын табылар. Ден 
савлыгынъыз берк болсын.

г.КУРгАновА. 

Янъыларда Ногай район аьким-
басы Джамалутдин Эсиргепов, 
УСЗН етекшиси Багаутдин 
Тангатаров, «Аталыкты корша-
лавшылар» патшалык фонды-
нынъ социаллык координато-
ры Аскерхан Межитов, УСЗН 
тамада специалисти Зульфия 
Мурзагельдиева Ногай райо-
нынынъ Ленинаул авылында 
болып, сол авыл яшавшылары 
Лукмановлардынъ аьелин бек 
суьйинтип кайттылар.
Лукмановлардынъ аьелинде 
бу куьн айырым наьсипли куь-
нлердинъ бириси эди. Бизим 
ногайымызда ийги соьзлер 
айлак коьп, солардынъ бириси 
«Онъганнынъ эки яхшылыгы 
бир келер» дегени бу куьн Лук-
мановлардынъ аьелине тувра 
келисли эди. Кункерхан ман 
Фаризат Лукмановлар сол куьн 
турак уьй алар уьшин бериле-
таган сертификат иеси болды-
лар, сога косым суьйиниш – 
увылы Расул СВО ериннен де 
кыска болжаллы тыншаювга 
келип туры эди. 
Энди соьзимиз–сол берилген 
сертификат акында. Бу серти-
фикатты алар уьшин Фаризат 
Вахбий кызы, савлыгында кем-
шилиги барлардынъ уьшин-
ши куьп санында болып, 20 
йылдан артык заман шеретке 
салынган эди. Соннан бери аз 
заманлар кетпедилер, шерет 
те етти, бу куьнлерде Фари-
зат Лукмановага Ногай район 
етекшилери 1 510 650 маьнет 
акша кадериндеги сертификат-
ты колына ыслаттылар. 
УСЗН етекшиси Багаутдин 
Арслан увылы Тангатаров-
тынъ билдируьвине коьре, сол 
сертификатты толысынша кул-
ланар уьшин патшалык бер-
киткен шартларды толтырмага 

керек болады. 
Турак уьй алар уьшин патша-
лык сертификат – федераллык 
целевой программа бойынша 
уьй сатып алувда субсидияга 
ыхтыяр беретаган документ. 
Ол РФ Правительствосы ман 
беркитилген эм федераллык, 
региональлик бюджетлерден 
карыжланады. 
Бу куьн Лукмановлардынъ 
сыпыралары берекетке тол-
ган. Келген конакларды йылы 
аьлде аьел басы Кункерхан 
ман тандыр саклавшы Фаризат 
хош коьрип алдылар. Берекет-
ли сыпырадынъ тоьгерегин-
де ийги соьзлер айтылдылар, 
йылы хабарлар ман боьлисти-
лер.
Ана ман атага балалардынъ 
наьсибиннен баска не зат 
керек, эш бир зат та.
Фаризат Вахбий кызы уьйкен 
суьйиниши мен увылы Расул-
дынъ СВО ериннен келип тур-
ганы ман боьлисти. 
– Аьр кайсы балага да савлык, 

уьстинлик тилеп турасынъ, 
яшавда  тынышлы аспан астын-
да оьмир бардырувдан артык 
зат йок, – деп соьзин барды-
рады увылы Элди коршалавда 
юрген йигиттинъ анасы. 
Оьзек те, аьр бир анадынъ 
юреги сызлайды, коьзяслары 
коьмекейине келеди, болса 
да, «Эр йигит – Эл уьшин» 
деп босына айтылмаган. Соны 
Фаризат-абамыз да аьруьв 
анълайды.
Бу куьн Лукмановлардынъ тан-
дырында сыйланган конаклар-
дынъ аьр бириси аьелге наь-
сипти, тек куванышты йорап 
кетти эм бу келуьв – сондай 
суьйинишли себеп пен болга-
ны, ызгы болмасын, алдыда, 
Расул уьйге енъуьв мен кайт-
канды белгилеп, конак болган-
ларын йорадылар.

г.САгИнДИКовА,
 РФ Журналистлер союзынынъ 
агзасы.   
Суьвретте: Лукмановлардынъ 
уьйинде конакта.

об установлении базовой ставки аренд-
ной платы на земельные участки, нахо-
дящихся в муниципальной собственно-
сти, расположенных на территории мо 
СП «село Терекли-мектеб» ногайского 
района Республики Дагестан, категория 
земель – земли сельскохозяйственного 
назначения, вид разрешенного исполь-
зования – для сельскохозяйственного 
производства.
В соответствии с Федеральным законом от 
06.10.2003 г.  № 131-ФЗ «Об общих прин-
ципах организации местного самоуправ-
ления в Российской Федерации», с. 22,65 
Земельного кодекса Российской Феде-
рации, Уставом МО СП «село Терекли-
Мектеб» Ногайского района РД, Собра-
ние депутатов МО СП «село Терекли-
Мектеб»

РЕшИЛо:
1. Установить базовую ставку арендной 
платы за использование земельных участ-

ков, расположенных на территории МО СП 
«село Терекли-Мектеб» Ногайского райо-
на Республики Дагестан, категория земель 
– земли сельскохозяйственного назначе-
ния, вид разрешенного использования – 
для сельскохозяйственного производства 
за единицу площади – «квадратный метр» 
в размере 0 (ноль) рублей 5 копеек;
2. Действие установленной базовой ставки 
арендной платы за использование земель 
указанной категории распространяется 
на договора аренды земельных участков, 
заключенных до 2024 года и действующих 
на момент вынесения данного решения 
начинается с 01 января 2024 года;
3. Контроль за исполнением настоящего 
решения возложить на администрацию 
МО СП «село Терекли-Мектеб» Ногайско-
го района Республики Дагестан;
4. Настоящее решение вступает в силу с 
момента его принятия и подлежит офици-
альному обнародованию.

Председатель Собрания депутатов  МО СП «село Терекли-Мектеб»  КУЛТАЕв А.м.
Глава МО СП «село Терекли-Мектеб»             КУЛУнчАКов м.И.

РЕшЕнИЕ 
сессии собрания депутатов 

муниципального образования 
сельского поселения «село Терекли-мектеб» 

ногайского района республики Дагестан
        16.10.2024г.                                                                       №73

РЕшЕнИЕ
сессии собрания депутатов 

муниципального образования сельского 
поселения «село Терекли-мектеб» 

ногайского района республики Дагестан
                     16.10.2024г.                                                         №74
об установлении базовой ставки арендной 
платы на земельные участки, находящих-
ся в муниципальной собственности, рас-
положенных на территории мо СП «село 
Терекли-мектеб» ногайского района Респу-
блики Дагестан, категория земель – земли 
промышленности, энергетики, транспорта, 
связи, радиовещания, телевидения, инфор-
матики, земли для обеспечения космической 
деятельности, земли обороны, безопасности 
и земли иного специального назначения.
В соответствии с Федеральным законом от 
06.10.2003 г. № 131-ФЗ «Об общих принци-
пах организации местного самоуправления в 
Российской Федерации», с. 22,65 Земельного 
кодекса Российской Федерации, Уставом МО 
СП «село Терекли-Мектеб» Ногайского района 
РД, Собрание депутатов МО СП «село Терекли-
Мектеб»

РЕшИЛо:
1. Установить базовую ставку арендной платы 
за использование земельных участков, рас-
положенных на территории МО СП «село 

Терекли-Мектеб» Ногайского района Республи-
ки Дагестан, категория земель – земли промыш-
ленности, энергетики, транспорта, связи, радио-
вещания, телевидения, информатики, земли для 
обеспечения космической деятельности, земли 
обороны, безопасности и земли иного специ-
ального назначения за единицу площади – «ква-
дратный метр» в размере 22 рубля 19 копеек;
2. Действие установленной базовой ставки 
арендной платы за использование земель ука-
занной категории распространяется на договора 
аренды земельных участков, заключенных до 
2024 года и действующих на момент вынесения 
данного решения начинается с 01 января 2024 
года;
3. Контроль за исполнением настоящего реше-
ния возложить на администрацию МО СП «село 
Терекли-Мектеб» Ногайского района Республи-
ки Дагестан;
4. Настоящее решение вступает в силу с момен-
та его принятия и подлежит официальному 
обнародованию.

Председатель Собрания депутатов  МО СП «село Терекли-Мектеб»   КУЛТАЕв А.м.
Глава МО СП «село Терекли-Мектеб»                             КУЛУнчАКов м.И.

3-ншИ ДЕКАБРЬ – ХАЛКЛАР АРА 
САКАТЛАР КУЬнИ__________________________________

Патшалык яктан кайдай
 коьмек болады

ФЕДЕРАЛЛЫК ПРогРАммА БоЙЫншА___________________________

Турак уьй алар уьшин 
берилген ярдам

регионлар БеТи

Шахматлар спорттынъ энъ де пайдалы кепле-
рининъ бириси болады: олар эсти, эс этуьвди, 
хыйлы заман исти бардырувга шыдамлыкты 
эм коьп баска ийги оьнерлерди оьрленди-
руьвге демевлик этедилер. Сол баьри ийги 
касиетлерин Ногай районынынъ окувшылары 
туьрли шахматлар базласларында коьрсетип 

келедилер. Куьннен-куьнге бизим балалар оьз 
сулыпларын оьстирип, тек енъуьвди оьзлери-
не ниет этип аладылар. Енъуьвге ымтылган 
балаларымыз, аста-астадан оьлшеми йогары 
болган базласларына талпынадылар. 
Янъыларда бизге бек ийги суьйинишли хабар 
келди. Арслан Елакаевтинъ окувшысы Эмир-

лан Саитов Железноводск каласында оьткен  
шахматлар бойынша Сырт-Кавказ федерал-
лык округынынъ бириншилигинде енъуьвши 
болган. Бизим Ногай районынынъ окувшы-
сы биринши кере шахмат тарихинде сондай 
уьстинликке етисти. Россия бириншилиги-
нинъ финалына энъ де ийгилер етедилер. Сол 
уьстинлик сокпагына минер уьшин, шахмат 
ойнавшылар доьрт кезекти оьтуьв керек, айт-
пага, мектеб, муниципаллык, республикалык 
эм окружной. Айтылган йол енъиллерден 
тувыл, неге десе бу интеллектуальли ойыны 
ман мынълаган окувшылар кызыксынадылар 
эм каьр шегедилер. Ызгы заманларда бала-
лар тек клублар эм шахматлар мектеблерин-
де тувыл, уьйлеринде онлайн кебинде де оьз 
сулыпларын оьстируьв уьстинде арымай-
ялкпай ислейдилер.
Йогары технологиялар оьрленуьви мен бай-
ланыста, бу белгили ойында куьндеслик 
оьлшеми де коьп кере оьскен. Россиядынъ 
соны ман бирге тыс эллердинъ энъ де ийги 
тренерлерининъ колларында шахмат ойыны-
нынъ сырларына уьйренген зейинли балалар 
шыгадылар. Сога коьре Эмирлан Саитов 
коьрсеткен ойын айлак та етимисли эм сий-
рек йолыгады. 
Сырт-Кавказ федераллык округынынъ 
бириншилигинде 320 яс шахмат ойнавшылар 
катнастылар, олардынъ 50-си Дагестаннынъ 
йыйылма командасынынъ ваькиллери. 
«Быстрые шахматы» бойынша турнирде 9 
турдынъ сырагысы ман туьрли ясындагы 
Дагестан спортсменлери 4 алтын медаль 
казандылар. 
Эмирлан Саитовтынъ медали  энъ де абырай-
лы федераллык форумында, бизим республи-
кадынъ йыйылма командасынынъ баргылар 
сандыгына айлак та уьйкен косым болады. 
Оьзининъ сапатлы ойыны ман Эмирлан Рос-
сия Бириншилигининъ финалына шыкты. Ол 
болса, Москва каласында келеек йылдынъ 
1-16-нши апрелинде оьтеек.

Ногай районы эм Дагестан Республика-
сы Эмирланнынъ уьйкен уьстинлиги мен 
оьктемсимеге болады. Бизим балалардынъ 
сондай етимислери келеекте де муниципа-
литте эм регионда шахмат ойынларынынъ 
таралтувына эм оьрленуьвине демевлик 
этер. 
Соны ман бирге аьли де бир окувшымыздынъ 
уьстинлигин белгилейик. Султан Султанов 
Ставрополь крайынынъ Ыргаклы авылында 
озган шахматлар бойынша бириншилигин-
де оьз куьндеслерине бир кере де енъилмей, 
1-нши орынды бийледи. Белгиленген тур-
нирде 23 шахмат ойнавшысы катнаскан эди. 
Аьперим, бизим балаларга!

нУРИяТ КожАЕвА.
Суьвретлерде: Э.Саитов (ортада) баргы-
лы – 2-3-нши орынларды бийлеген шахмат 
ойнавшылар ман; С.Султанов.

яС шАХмАТИСТЛЕР________________________________________________________________________________________________________

Йогары такта – энъ де ийгилер

Маданият куллыкшысы – Оьз ери-
не ол кеспи тувыл, юрек шакырувы 
болады. Кайзаманда да маданият 
куллыкшысы кала, авыл яшавшыла-
рынынъ куьндегилик яшавын кызы-
клы, туьрли туьсли, маьнели этпеге 
шалысып келеди.
Мине 10 йыллардан артык Каясула 
авылында маданият уьйин Тере-
за Дукуваховна Аджиева етекши-
леп келеди. Маданият тармагында 
кыскаяклы 27 йылдан артык ети-
мисли аьрекет этеди. Буьгуьнлерде 
онынъ етекшилиги астында Каясула 
авылынынъ маданият уьйининъ бес 
коллективлери «халктыкы» деген 
сыйлы атын тийисли юритеди. 
Оьткен йыл ишинде Каясула авыл 
маданиятынынъ етекшиси, Ставро-
поль крайы бойынша маданияты-
нынъ сыйлы куллыкшысы Тереза 
Аджиева маданият тармагы бойын-
ша губернаторынынъ баргысынынъ 
стипендиаты да болган. Маданият 
ошагынынъ етекшиси Ставрополь 
крайы бойынша маданият эм сани-
ят тармагында йогары ис коьрсе-
тимлери уьшин «За доблестный 
труд» деген медалине де тийисли 
этилген.
 Тереза Дукуваховна миллети ногай 
болмаса да, (онынъ атасы – шешен, 
анасы немец миллетли) ногай мада-
ниятын саклавда, оны коьтергиш-

леп келуьвине, алал суьювине, ога 
оьлшемсиз сый этип болувына, 
уьйкен куллык юритип келгенине 
сукланмай болмайсынъ. Маданият 
уьйинде туьзилген музейинде аьр 
бир экспонат онынъ эм маданият 
уьйининъ куллыкшылары ман аяв-
лап йыйылып сакланады. 
– Мен сукланатаган ногай халк 
санияты аста йойытылып барувын 
сезуьвим коьнъилимди бек тоьмен-
летеди. Мен кийгизлердинъ ярасы-
клыгына, ногай кызларынынъ куь-
мис ярасыклавларына коьзим той-
май карайтаган эдим. 
Бир куьнбиз авылды айланып, ким-
де не зат бар болса, соны олардан 
сатып алмага токтастык. Сувык, 
ердеги батпак эм шандак сувлар-
га да карамай, биз аякларымызга 
резин этиклер кийип, сав авылды 
айланып шыктык. Буьгуьнлерде 
музейимиздеги бар затларды авыл 
яшавшыларыннан йыйнадык. Кол-
лары оьнерли кызларымыз Эльвира 
Байбулова, Лариса Гамаригова мил-
лет кийимлерин тиктилер.  Коьп 
бетинде балалар ман да куллык 
этемиз. Музей статусын да этпеге 
мырадым бар. Балаларымыздынъ 
да ана тилин уьйренмеге ымтылы-
сы да бизди суьйиндиреди. Янъы-
ларда музейге Камиля Баисова ман 
Сраждин Батыровтынъ эскизи бой-

ынша аьзирленген той термеси эм 
китаплер де сатылып алынганлар, – 
дейди Каясула маданият уьйининъ 
етекшиси Тереза Дукуваховна.
Биз де маданият тармагында кул-
лык этип келген Тереза Аджиева эм 
онынъ куллыкшыларына берк ден 
савлыкты, янъы ойларды, ийги бас-
лавларды, яратувшылык етимисле-
рин йораймыз.

Бизим хабаршы.
Суьвретте: Тереза Аджиева.

СУЬЙИКЛИ КЕСПИ ИЕСИ_____________________________________________________

Бас мырады – маданиятты 
саклав эм оьрлендируьв

Янъыларда Кизляр районы-
нынъ етекшилеви мен СВО 
ерине гуманитарлык югин 
аьзирлеви уйгынланды. 
Колонна кепленгеннен сонъ 
гуманитарлык юкти ерли 
муниципалитет аькимбасы 
Аким Микировтынъ тап-
шырувы ман район адми-
нистрациядынъ ваькил-
лери, депутатлар, Кизляр 
район авыл аькимбаслары 
саваплык ярдамын кеплев 
бойынша оперштабынынъ 
координаторы Шамиль 
Джамалудиновтынъ етек-
шилеви астында еткерди-
лер. 
Тувган районыннан деле-
гация СВО еринде катнаса-
таган Кизляр яшавшылары 
ман йолыгысып, уьйден 
посылка эм саламды яслар-
га еткердилер. 
Ясларга гуманитарлык 
ярдамынынъ йыйылувында 
районнынъ баьри яны авы-
рыганлар, айтпага, авыл 
хозяйство асыллавшыла-
ры, балык пан каьрлевши-
лер, предпринимательлер, 
АЗС етекшилери, окув-
шылар эм олардынъ ата-
аналары, волонтерлар эм 
пенсионерлерге дейим де 

ортакшылык эткени акын-
да айттылар. Йыйылыста 
авыл администрациялары-
нынъ ис коллективлери, 
КЦСОН, УСЗН, Кизляр 
ЦРБ, маданият ошаклары 
эм районнынъ баска орга-
низациялары да ортакшы-
лык эттилер. Конвойдынъ 
катнасувшылары алдышы-
лык межелескен ерлерде 
туратаган дагестан диаспо-
раларынынъ ваькиллери 
ягыннан йылы йолыгувды 
да белгиледилер. Айтпага, 
олар Курск областиннен – 
Рашид Магомедов, Белго-
род областиннен – Шамиль 
Курбанов, Шамиль Магоме-
дов, Луганск областиннен 
– Арсен Магомедов бола-
дылар. Кизляр районын-
нан 10 юкли коьликлери 10 
миллион маьнеттен артык 
акшасына азык-туьлик, 
ишер сув, керекли гигиена 
амаллары, дарманлар, тер-
мобелье йыйылды. Бу йыл 
ишинде СВО катнасувшы-
ларына Дагестаннынъ сырт 
регион яшавшыларыннан 
да ярдам этилген. Савлай 
юктинъ авырлыгы 240 тон-
на эди. Тарумов районыныъ 
эм Кизляр кала.

КИЗЛяР РАЙонЫ______________________

аьскершилерге-
ярдам

  Меним  буьгуьнги хабарым 
– районымыздынъ эсли яшав-
шысы, сыйлы ана, тетей, эней 
Аьруьвзат Баймурзаевна Сейди-
баталова (кыз тукымы Мавлим-
бердиева) акында. Ол – 95 яска 
шыккан сыйлы анай. Онынъ 
савлай яшав оьмири бизге, оннан 
сонъгы несиллерге – яркын коь-
рим, а тувдыкларына – оьктемлик 
эм суьйиниш. Ол тыныш тувыл 
яшав ман яшады, бактысы онынъ 
енъил туьзилмеди, ама…
  Сол узактагы заманларда 7-8 
ясларындагы Аьруьвзат-абай 
яшавда орын табатаган кыйын-
лыклардан эм карсылыклардан 
коршаланган эди. Бас деп ога 
уьйкен демевлик беретаган эди 
ата бетиннен ювыкларынынъ 
материаллык аьли: онынъ ата-
сы да, атайы да ийги яшайтаган 
эгиншилерден эдилер. Соны 
ман бирге коршаланган эди ол 
аьелдинъ эм онынъ тоьгерегин-
дегидинъ берклигине ынанувы 
ман, олай деген, ол оьзинде берк 
анъ-эдап принциплери болып, 
баскаларда да, боьтен де онынъ 
атасы ман досласып, бирге кул-
лык эткен, оларда конакта болган 
аьдемлерде, бар ийги касиет бел-
гилери дайымга экенине ынан-
ган. Кыскаша, ол – эски, согыска 
дейимги, идеалларга ынаным бар 
заманнынъ аьдеми дер эдим.
  Тек бирденнен олардынъ уьйи-
не бу кишкей кызга алдын таныс 
болган, аьли болса, ерли власть 
органларынынъ йогары минде-
ринде олтырган аьдемлердинъ 
келгени эм атайынынъ, атасы-
нынъ коллары ман  курылган 
уьйкен турак  уьйдинъ аьр муьйи-
син тинтип, бир зат излегенлери, 
каралдыдагы сакланып турган 
сыйырларды эм баска уьй малын 
тартып алып, айдап аькеткенлери 
оны бизим элимизде социаллык 
яктан дурыссызлык тамырласып, 
коьп етиспевликлер барлыгы ман 
растырды, соны ман бирге, сол 
заманга баьри эдап йорыклар 
тутылмай, хаьтерлиги болмаган 
йырткышлар оьрленип баслага-
ны да аянланды.
  Ол бизим элимиздинъ тарихи-
нинъ энъ кайгылы бетлерининъ 
бириси – репрессия йыллары эди. 
Совет тарихининъ туьрли болжал-
ларында репрессиялар бир неше 
идеологиялык йоллары бойынша 
оьткерилген, солардынъ бириси – 
эгиншидинъ мал-муьлкин оьки-
мет пайдалыгына тартып алув 
(«раскулачивание») эди. Ийги 
яшайтаган эм орташа келимлери 
бар эгиншилер («кулаки») аьел-
лерин СССР-дынъ узактагы рай-
онларына зордан йиберип, савлай 
мал-муьлкин, хозяйствосын кол-
хозларга коьширгенлер.
  Белсенлик пен мундай аьре-
кет юритуьв 1937-нши йылда 
басланган. Сол заманда меним 
атамнынъ карындасы  Аьруьвзат 
Сейдибаталовага тек 7 яс толган 
эди. Балалык шагында яныннан 
оьткерген кайгылы оьзгерислер 
онынъ эсинде дайымга саклан-
ган. «Балалык дегенди мен бил-
мегенмен, – дейди ол буьгуьнде 
эм коьзлеринде коьзяслары ман 

оьткен оьмирдинъ 40-ншы йыл-
ларынынъ кайгылы оьзгерислери 
акында. Миллионлаган граждан-
ларга ашлыкты, ашшы йойымлар-
ды, каты авырлыкларды яныннан 
оьткермеге туьскен...
  Буьгуьнде меним абам Аьруьв-
зат Сейдибаталова Алла-Таала 
ман язылган яшав оьмирининъ 
95-нши йылын бардырады. Ол 
– согыс балаларынынъ несилин-
нен…
  Уллы Аталык согыс балалары 
– соьйтип айтадылар бугуьнде 
элимиздинъ картлык болжалына 
еткен эсли яшавшылар акында. 
Олар – согыс заманында балалар 
болып, согыс акында фильмлер-
ден эм китаплерден тувыл, байыр 
эскеруьвлери бойынша билген 
бизим ата-бабалар, тетейлер эм 
атайлар, нагашатайлар эм эней-
лер.
  Кан тоьгисли Уллы Аталык 
согысы дайымга туьрлендирди 
меним абам Аьруьвзаттынъ яша-
вын да. 1928-нши йылдан баслап 
1945-нши йыллар бойынша тув-
ган баьри балалардынъ, сонынъ 
ишинде меним абамнынъ да, 
балалыгы урланды. Коьп кыйын-
лардан оьтпеге туьскен оларга: 
баьле-казалар, ашлык эм яланъ-
ашлык, каты сынавлар…
  Аьруьвзат Баймурзаевна 1930-
ншы йылда сол заманда Грозный 
областине киретаган Тарумов 
районынынъ Шобытлы авылын-
да тувган. Аьелде ол экинши бала 
болган. 1941-нши йылда, каарлы 
яв элимизге шапкынлык этип, 
Уллы Аталык согысы басланган-
да, меним абам, аьли де 11 ясына 
толмаган, кувнак юзли ярасык 
кишкей кыз эди. Баьри аьеллер-
динъ эрлериндей болып, уьйкен 
аданасы Шатемир Мавлимберди-
ев фронтка кетип, явга карсы куь-
ресте яс янын курман эткен деген 
сувык хабарды яныннан оьтке-
рип, ога аьелде аьвлетлердинъ 
уьйкени эсабында оьзиннен киш-
кей аданасын аяк уьстине салув 
уьшин анасына коьмек этпеге туь-
сти. Сол заманда ясуьйкенлер де, 
балалар алдында да «Баьри затта 
фронт уьшин, баьри затта Енъуьв 
уьшин!» деген бир борыш, бир 

каьр, бир шакырув болган. Бу 
ой, увыртынъ толып ас ашамай, 
ашлыкка карамастан, куьндиз-
ги шакта – колхозда, кешелерде 
уьйшиликте, оьз хозяйствосында 
кыйын салмага куьш берген.
   Согыс доьрт йыллар узагында 
бардырылды, гитлершилер мен 
элимиздинъ миллет байлыгы-
нынъ уьшинши кесеги йок эти-
линди. Олар, согыс балалары, 
меним абам Аьруьвзат Сейди-
баталовадынъ несили, бузылган 
калаларды эм авылларды кай-
тадан тургыздылар, целинады 
коьтердилер, электростанциялар 
курдылар, коьп шакырымлы 
темир йолларын салдылар…
   Сондай каты сынавлардан оьтип, 
оьзининъ енъил тувыл бактысына 
карамастан, бу эсли кыскаяклы, 
меним абам Аьруьвзат Баймур-
заевна Сейдибаталовадынъ  юре-
гинде ашувлыгы йок, ол танълык, 
дурыслык, каьмбиллик, юрек 
йылувлыгы деген ийги аьдемши-
лик касиетлерин йоймаган. Ол 
оьзининъ аьлиги яшав шоьриги-
не бек разы. Онынъ касында – оьз 
аьвлетлери, олардан тувган саь-
бийлер. 
   – Уныклар эм немерелерим мени 
ялктырмайдылар, неге десе олар 
куьн сайын кайдай ды болсын 
бир затка уьйренедилер эм оьзле-
ри уьшин дуныяды ашадылар. 
Менде олардынъ биринши кере 
аяк басканларын, биринши соь-
злерин айтканларын, тоьгеректе-
ги затларды тергеп тешкеруьвле-
рин коьрмеге эп бар. Бу ашувлар 
этуьв эм уьстинликлер казанувга 
етисуьв мени оьктемликке эм 
суьйинишке бийлетеди, – дейди 
сыйлы анай. Ушынлайындай да, 
уныклар эм немерелер – бакты 
савгасы, картлыктан бизим дар-
манымыз, олар – бизге уьйкен 
куьез эм наьсип. Шынтысы ман 
да, эсли ясуьйкенимиз Аьруьвзат 
Сейдибаталова – наьсипли аьдем. 
Ден савлык эм узак оьмир ога!

ЛюБовЬ УРАЗАЕвА,
 Россия Журналистлер союзы-
нынъ агзасы. 

Суьвретте: 
 А.Сейдибаталова келини эм 
кедеси мен.

сыйлы эм наьсипли анай 

  Ана – дуныяда энъ де аьзиз аьдем. 
Яшавымызда онынъ орынын, маьне-
син толысынша анълав кыйын. Бизим 
аьр биримизде анамыздынъ кесеги бар 
– онынъ каьмбиллиги, суьйими. Ана – 
ол аьр дайым да суьйим эм каьр шегуьв 
мен уратаган аьелдинъ юреги.
   Ана куьнине багысланып, янъылар-
да Яшавшыларды социаллык яктан 
канагатлав орталыгы район Хатын-
кызлар совети мен биргелесте «Аьел-
ди мен баалап билген – наьсипли» деп 
аталган тоьгерек стол уйгынладылар. 
Шарада КЦСОН етекшиси Хамидулла 
Саитов, район Хатын-кызлар Совети-
нинъ председатели Асият Манкаева, 
Яшавшыларды социаллык яктан кор-
шалав управлениесининъ етекшиси 
Багаутдин Тангатаров, «Аталыкты кор-
шалавшылар» патшалык фондынынъ 
социаллык координаторы, Аскерхан 
Межитов, С.Батыров саниятлар мек-
тебининъ окытувшысы Алтын Акбер-
диева, Кадрия атындагы мектебининъ 
етекшисининъ тербиялав иси бойын-
ша орынбасары Эльмира Савкатова, 
Ногай район администрациясында 
опека эм попечительство органынынъ 
специалисти Лейла Аджикова, «Ногай 
Эл» балалар бавынынъ етекшиси Наи-
да Юнусова ортакшылык эттилер. Бу 
куьнги йолыгыска сыйлы конаклар 
эсабында СВО катнасувшыларынынъ 
аналары эм хатынлары шакырылдылар, 
айтпага, Кайтархан Отегенова, Сыйлы-
хан Оразниязова, Марина Доржиева, 
Камиля Зарманбетова. Тоьгерек стол 
катнасувшылары аьел, аьел баалыклар, 
онынъ яс несилди тербиялавда тут-
кан орыны акында хабарламага, Аьел 
йылынынъ тамамларын келтирмеге 
эм шакырылган конакларга сый этпеге 
йыйылдылар.
   Шарады КЦСОН-нынъ Балаларды эм 
балалы аьеллерди уьйине барып кана-
гатлав боьлигининъ заведующийи Аль-
бина Агисова ашып юритти. КЦСОН 
етекшиси Хамидулла Абдулвагапович 
баьри йыйылганларды Ана куьни мен 
кутлады. 
  Солай ок КЦСОН етекшиси Аьел 
йылы бойынша орталык кайдай шара-
лар озгарганын да айтты.
 Район Хатын-кызлар Советининъ 
председатели Асият Манкаева Ногай 
район, Дагестан Республикасы эм 
савлай Россия элимиз бу куьнлерде 
увылларын Элининъ кавыфсызлыгын 

эм бойсынмаслыгын коршалар уьшин 
СВО озып турган ерге йиберген аналар 
эм хатынлар ман бирге экенин белги-
леди. Онынъ соьзлери мен, аьр бир 
хатын-анадынъ куьни согыс спецопера-
циясы Енъуьв мен тамамлансын деген 
тилек тилев мен басланады. Район 
Хатын-кызлар Советининъ председа-
тели тынышсызланып, озган 2023-нши 
йыл Ногай районында 241 бала тувган 
болса, бу йылдынъ басыннан алып, 
ноябрь айынынъ сонъгы юмасына 176 
бала тувганы акында айтты. Онынъ 
белгилеви мен, Ногай районында бек 
ийги больница эм сонда сулыплы врач-
лар аьрекетлейдилер, сога коьре шаркы 
авыр хатынлар баска калалардагы Бала 
табув уьйлерине босына кетедилер.
   Шарада «Юлдызлар» балалар ансам-
блининъ катнасувшылары оьз оьнер-
лери мен йыйылганлардынъ коьнъил-
лерине еттилер.
  Тоьгерек стол барысында онынъ баь-
ри ортакшылары да аьел катнаслары, 
яс несилди тербиялав ман байланыслы 
ойлары эм сулыплары ман боьлисти-
лер. Лейла Аджикова етим балаларга 
турак уьй эм тоьлевлер беруьв мен 
байланыслы билдируьв этти. Наида 
Казмагомедовна компьютер аркалы 
оьзи ислеген балалар бавында окытув-
шылар эм ата-аналар биргелес аьре-
кет этуьви акында ролик коьрсетти. 
Солай ок аьскер аьрекетшилерининъ 
аналары эм хатынлары юреклерге 
етип оьзлерининъ аявлыларын СВО-
га йолга салганлары акында айттылар. 
Кайтархан Юсуповна юрек сызлавы 
ман онынъ увылы кадры офицери, 
СВО катнасувшысы Джамалдин Оте-
генов согыс майданында коьрсеткен 
эрклиги уьшин «За заслуги перед Оте-
чеством» 1-нши дережели кылышлы 
ордени мен савганланы ман боьлисти. 
Хатын-анадынъ мырадлары баргылар 
ман тувыл, увылынынъ аман болганы, 
тынышлык келгени мен байланыслы 
экенин билдирди. 
  Тоьгерек стол бек йылы аьлде озды, 
онынъ йылувлыгы аьли де коьп заман 
Аталыкты коршалавшыларынынъ 
аналарынынъ юреклерин йылытар 
деп ойлайман.

нУРИяТ КожАЕвА,
РФ Журналистлер союзынынъ агза-
сы.
Суьвретте: тоьгерек стол катнасув-
шылары.

аьр бир 
аьдемнинъ юрегинде

АнА  КУЬнИ  БЕЛгИЛЕнДИ_______________________________________________________________________________________________

аьел Йылы                                                                         Бизге язаДылар

«шоЬЛ ТАвЫСЫ»  (гоЛоС СТЕПИ)

Куьнбатар авылынынъ яшавшысы, дуныядан 
кешип кеткен Русланбий Оразманбет увылы 
Межитовка 6-ншы декабрьде 60 яс толаяк эди. 
Аьлейи Насият, увыллары Артур, Арсен, кызы 
Сыйлыхан, келинлери Альбина, Равзат, киев 
кедеси Алимхан, уныклары Рафаэль, Джалил, 
Темирбек, Сальвина, Абдул Меджит, Камила, 
Саида, Амина, Лейла, Алсу каты кайгырады-
лар, аьзиз аьдемининъ йок болганына кыйна-
ладылар. Шаир кызы Салимет Майлыбаева 
Русланбий Оразманбет увылынынъ ялгыз кызы 
Сыйлыханнынъ атыннан атасына багыслап, 
ятлав язган. Бу сыдыралар киели Медине ерин-
де Мухаммад Пайхамбардынъ (Алла-Таала оны 
сыйласын эм саламласын) межигитинде языл-
ган.
 Атам-яным, ярык дуныям, амалым, 
Болдынъ меним таявым эм дарманым.
Бала шагым баллы болды сени мен.
Куьлпилдеп оьстим сен ораган суьйим мен.
Дадагым деп, коьтерип алып, коьп суьйдинъ,
Баьр тапканынъ аямадынъ, сен бердинъ,
Ялгыз кызым, юлдызым деп аядынъ,
Аянъа салып, аьдуьвлеп, мени сакладынъ.
Эки аданас тирев болар, дединъ сен,
Маслагатынъ баьримизге бердинъ сен.
Саьвле толган коьзлеринъ мен карадынъ,
Не керек? – деп дайым суьйип сорадынь.
Каста мараз тартып алды сени, атам,
Калай мага етпейсинъ ше, сыйлы атам.
Кулагыма шалынып тура соьзлеринъ,
Сен тириде энъ наьсипли куьнлерим.
Солыгымды басаялмай тураман,
Аьр куьн сайын эсиме сени аламан.
Юма куьнде дуа шайым асаман,
Суьвретинъди бавырыма басаман.
Алпыс яска етеалмадынъ сен, атам.
Мерекенъди коьреалмадынь сен, атам.
Йок болсанъ да, сени буьгуьн кутлайман,
Дуа окып, еннет сага йорайман.
Рахат болшы, атам, ушын дуныяда, 
Алал болып юрдинъ яшав йолынъда.
Оьсиетинъ мутпас сенинъ балаларынъ,
Синъип калган бизге таза ойларынъ.
Кабыл болсын ак юрекли тилеклер,
Сени ойлап сога дайым юреклер.

юРЕК ДЕРТИ_________________

Бизим эсимизде 
Аьел – шатлык. Аьел наьсип, белгили.
Аьел деймен дослык тирев болады.
Исси болсын, сувык болсын -баьри бир 
Онда яшав, суьйим орын табады.
Ата-ана бар ерде-ав – сый болар.
Карындаслар бар болса да – 
                                              шат коьнъил.
Аданаслар – оьмир бойы абырай –
Яклар сени колга ыслап бек енъил!
Мен аьелсиз ушып туьскен япырак,
Ел де кувган, ямгыр басып тураган.
Кушакламас, йылув бермес болып ак.

Мекан керек мени аьр куьн саклайган.
Аьел дайым бек керекли билгенге!
Онда меним анам да бар, атам да.
Карындаслар, аданаслар коьрине,
Олар ювык эм баалы дайым да!
Бола урсыс, коьзяс тоьгуьв арада…
Кешелерде шып-шып тавыс аз болмай.
Мен оларды эситкенмен шагында –
Кулакларда тавыс калган кете алмай.
Урсыс, талас, оьпкелевлер ишиннен,
Кешуьв вакыт келип кала аьр заман.
Канымыз бир, оны ийги билгенге –

Ата ошак баьрине де яраган!
Аьел – ата, аьел – ана, билгенге,
Аьел ошак – мени суьйип алаган.
Аьел эм куьш, аьел мактав аьр кимге –
Аьел болмай, наьсип бирев таппаган!
Аьел болса, сав дуныя дайым ток,
Ол болмаса, баьри заттан пайда йок!
Яшайык биз, кетпесин эш бир 

                                      куьн пуш.
Аьел керек. Аьел – уьйкен куват, куьш!

ХАДИДжА ДАДАЕвА

уьйкен куват  эм наьсип

Ногайша  коьширген   А.КУЛТАЕв.

  Ана куьни – яшавга суьйинмеге, яшамага 
амал савкатлаган бас эм суьйикли кыская-
клыга багысланган йылы байрамларынынъ 
бириси. Уьстимиздеги йылдынъ кара-
ша айынынъ 22-нши куьнинде Ана куь-
ни байрамы алдында Ногай районынынъ 
Терекли-Мектеб авылында Халк яратув-
шылыгынынъ эм маданият оьрленуьви-
нинъ орталыгында «Дуныямыз анадынъ 
суьйими мен йылынады» деген байрам 
концерти уйгынланып оьтти. Концертти 
маданият куллыкшылары Б.Курманова, 
Г.Савкатова юриттилер. Шара ДР ат казан-
ган артисти М.Ваисовтынъ йырлавында 
ана акында йыры ман басланды. Байрам-
да конакларынынъ сырасын   Ногай район 
аькимбасынынъ орынбасары Р.Шангереев, 
Терекли-Мектеб авыл   администрация-
сынынъ аькимбасы М.Кулунчаков, Ногай 
район Хатын-кызлар советининъ предсе-
датели А.Манкаева, СВО катнасувшысы 

А.Ярикбаев, СВО катнасувшыларынынъ 
аналары, коьпбалалы аналар эм сондай 
баскалар ортакшылык эттилер. Байрам 
конаклары оьз соьйлевинде аналарга ис, 
каьр шегуьви уьшин йылы разылыкларын 
билдирдилер.
 – Аявлы аналар, тетейлер! Сизди Ногай 
районынынъ администрациясы ак юректен 
энъ йылы эм ярык  байрамларынынъ бири-
си Ана куьни мен кутлайды. «Ана» деген 
соьзди биз айтып баславымыз бан оьзи-
миздинъ дуныяга не уьшин келгенимизди 
анълаймыз. Сол соьзде суьйим эм сеним, 
куьш эм коьнъил, ярыклык, йылувлык бар.
   Ана суьйими бизди куьшли этеди, ана-
дынъ алтын коллары эм йылы соьзи коь-
тергишлев болып келген аьдем – бек наь-
сипли. Буьгуьнлерде СВО юрген ерде кат-
насып, Россия уьшин яшавларын курман 
эткен Аталыктынъ тийисли увылларын 
тербиялап келген аналар алдында басты 

иемиз. Сизге берк ден савлык, наьсип, 
тынышлык уьйинъизге онъайлык йорай-
мыз. Сизинъ аьр бир куьнинъиз суьйиниш-
ке айланып, куьн сайын эс берген ювык 
аьдемлеринъиздинъ тоьгерегинде оьтип, 
суьйинишке толсын, – деди Рашид Шан-
гереев. Оннан сонъ аналарды байрам ман 
Терекли-Мектеб авыл администрациясы-
нынъ аькимбасы М.Кулунчаков, Ногай 
районынынъ Хатын-кызлар советининъ 
председатели А.Манкаева шыгып кутла-
дылар. 
   Шарадынъ энъ коьнъилге  тийгени  кесек 
заманга тыншаювга келген  СВО катнасув-
шысы А.Ярикбаевтинъ залга шыгувы. 
   Ол баьри аналарды да СВО еринде оьз 
йолдаслары атыннан кутлап, аналар оларга  
берк арка болатаганы уьшин разылыгын 
билдирди.
   – Сиз  бизде  бала  шактан Элимизге 
суьйимди шыныктырып келдинъиз, шын-
ты патриотлары этип оьстирдинъиз. Биз, 
сизинъ увылларынъыз, сиз таза коьктинъ 
астында яшасын деп, баьри куьшимизди 
де саламыз. Сизге берк ден савлык, куьш-
куват, аьвлетлеринъиз сизинъ оьктемсуь-
винъиздинъ бас себеби болсын, – деп оьз 
йоравын аналарга багыслады Арсен Ярик-
баев.
   Байрам шарасында маданият куллыкшы-
лары А.Рамазанова, Э.Суюндиковадынъ, 
ДР ат казанган артисти  А.Тунгатаровадынъ 
етекшилевлери астында «Ай, айда-
нак», «Карлыгаш» балалар уьшин биюв 
ансамбльлерининъ катнасувшылары бийи-
дилер, «Юлдыз» балалар бавынынъ тер-
бияланувшылары,  яс оьнерлери эм мектеб 
окувшысы Азиза Ваисова ятлавды оьнерли 
окып эситтирдилер.
   Каравшыларга  Ногай  патшалык дра-
ма театрынынъ артистлери «Кайтпастынъ 
тойы» деген спектаклиннен кесегин оьнер-
ли ойнап коьрсеттилер. Анадынъ акын-
да йырлары ман концерт программасын 
ДР Халк артисти  Ф.Нурлубаева,  ДР ат 
казанган артистлери  З.Аджигеримова, 
Г.Теркеева    оьз йиен  кызы Самира ман,   
М.Кишинеев оьзининъ унык кызы Альби-
на ман, ДР ат казанган маданият куллык-
шысы  «Айланай» биюв ансамблининъ 
солисти А.Межитова эм сондай баскалар 
ярасыклап, залдагы аналардынъ коьнъи-
лине уьйкен куваныш, коьзлерине наьсип 
нурын костылар. Шара залдагы баьри ана-
ларга да байрамга деп район эм авыл адми-
нистрация атыннан шешекейлер берилуь-
ви мен тамамланды.

г.нУРДИновА.
Суьвретлерде: байрамнан коьринис.

шАРА____________________________________________________________________________________

Дуныямыз анадынъ 
суьйими мен йылынады

 «Шоьл тавысы» республикалык газетасынынъ 
коллективи штатта болмаган корреспонденти, 
Россия Язувшылар эм Журналистлер союзла-
рынынъ агзасы Альберт Тамакаевке суьйикли 
иниси

Романнынъ 
дуныядан кенетеннен таювы ман байланы-
ста каты кайгырады, ога эм онынъ кардаш-
тувганларына бассавлык йорайды. 

 КПРФ Ногай район комитети Гульнара Шам-
судиновна Ярикбаевага суьйикли 

 анасы 
 дуныядан тайганы ман байланыста каты кай-
гырувын билдиреди эм бассавлык йорайды.


